ФГБОУ ВО «БГПУ» им. М. Акмуллы

ЗАДАНИЯ

III тура дистанционной олимпиады по татарскому языку и литературе

для учащихся 9 класса 

Текстны игътибар белән укыгыз. Аннан соң бирелгән тест биремнәрен үтәгез. 
Балыкларны коткаручылар

1) Көннәрдән бер көнне балыкчылар каргаларны каравылга – балыкларны сакларга куярга булдылар. 2) Кәҗәне кәбестәгә, песине каймакка якын китермәскә икәнлеген һәммәбез дә биш бармагы кебек белә. 3) Ә менә балыкчылар нигәдер каргаларга балыкларны ышанып тапшырдылар. 4) Каян башларына килгән диген?!

5) Кыш көне су асты дөньясында караңгылык, төссезлек хакимлек итә. 6) Кыш ахырларына таба балыклар, авызларын ачып, көчкә-көчкә кыймылдыйлар. 7) Һава җитми, суларга кыен аларга. 8) Боз астында кислород бетеп килә, ә боз өстендә һава керердәй бер ярык-тишек тә юк. 9) Күр дә тор, тиздән балыклар көтүләре белән, мур кыргандай, кырыла башлаячак. 10) Кул кушырып карап торсаң,  балыксыз калуың бар.

11) Менә каргаларның файдасы кайчан тиде.

12) Су астында һава бетә башлагач, балыклар бәке авызына җыелалар да авызларын судан чыгаралар. 13) Моны күреп, төрле-төрле яклардан бәке яннарына каргалар җыела башлый. 14) Балыкчылар балыкларның эшләре хөрти икәнне шуннан беләләр дә инде. 15) Әмма авыз ачып тормыйлар, ломнар, балталар эләктерәләр дә тизрәк балыкларны коткарырга ашыгалар. 16) Су астына чиста саф һава керсен өчен, боз өстендә күп итеп бәкеләр тишәләр. 17) Шулай итеп, каргалар сигналы балыкчыларны дәррәү аякка бастыра. 18) Каргалар да сынатмыйлар, алар да үткен күзле, ышанычлы каравылчылардан бер дә ким түгелләр. 19) Күргәнегезчә, балыклар язмышын ышанып тапшырырга була икән үзләренә.

1. Беренче җөмләдәге сызык куелу очрагына дөрес аңлатманы табыгыз.

1) Исем белән белдерелгән ия белән хәбәр арасына;

2) Аныкланмышы исем белән белдерелгән аныклагыч алдына;

3) Гомумиләштерү сүз алдына куелган;

4) Дөрес җавап бирелмәгән.

2. 10-13 нче җөмләләрнең кайсысы арткы рәт сузыкларыннан гына торган сүзләрдән төзелгән?

1) Кул кушырып карап торсаң,  балыксыз калуың бар.

2)  Менә каргаларның файдасы кайчан тиде.

3) Су астында һава бетә башлагач, балыклар бәке авызына җыелалар да авызларын судан чыгаралар.

4) Моны күреп, төрле-төрле яклардан бәке яннарына каргалар җыела башлый.

3. 4нче, 5нче, 7 нче җөмләләр арасыннан аерымланган рәвеш хәле белән катлауландырылганын табыгыз.

1) Каян башларына килгән диген?!

2) Кыш көне су асты дөньясында караңгылык, төссезлек хакимлек итә. 

3) Һава җитми, суларга кыен аларга.

4) Дөрес җавап бирелмәгән.

4. 11-14 нче җөмләләр арасыннан синтетик иярчен вакыт җөмләле кушма җөмләне билгеләгез.

1) 14;

2) 13;

3) 12;

4) 11.

5. 1-4 нче җөмләләрдән билгеләү алмашлыгы  булган җөмләне күрсәтегез.

1) Көннәрдән бер көнне балыкчылар каргаларны каравылга – балыкларны сакларга куярга булдылар. 

2) Кәҗәне кәбестәгә, песине каймакка якын китермәскә икәнлеген һәммәбез дә биш бармагы кебек белә. 

3) Ә менә балыкчылар нигәдер каргаларга балыкларны ышанып тапшырдылар. 

4) Каян башларына килгән диген?!

6. 15-18 нче җөмләләр арасыннан синтетик иярчен максат җөмләле кушма җөмләне билгеләгез.

1) Әмма авыз ачып тормыйлар, ломнар, балталар эләктерәләр дә тизрәк балыкларны коткарырга ашыгалар. 

2) Су астына чиста саф һава керсен өчен, боз өстендә күп итеп бәкеләр тишәләр. 

3) Шулай итеп, каргалар сигналы балыкчыларны дәррәү аякка бастыра. 

4) Каргалар да сынатмыйлар, алар да үткен күзле, ышанычлы каравылчылардан бер дә ким түгелләр.
7. 15-17 нче җөмләләрнең кайсысында баш килештәге исем белән белдерелгән аергыч бар?

1) Әмма авыз ачып тормыйлар, ломнар, балталар эләктерәләр дә тизрәк балыкларны коткарырга ашыгалар. 

2) Су астына чиста саф һава керсен өчен, боз өстендә күп итеп бәкеләр тишәләр. 

3) Шулай итеп, каргалар сигналы балыкчыларны дәррәү аякка бастыра.

4) Дөрес җавап бирелмәгән.

8. Тексттан бик яхшы белү, берни эшләмичә тик тору, шаккатып яки аптырап тормау дигән мәгънәләрне белдергән фразеологизмнар булган җөмләләрнең номерларын языгыз.

2,10,15.
9. 18 нче җөмләдән сыйфатларны табып языгыз.

Каргалар да сынатмыйлар, алар да үткен күзле, ышанычлы каравылчылардан бер дә ким түгелләр.
10. 18 нче җөмләдәге кисәкчәләрнең төрен күрсәтегез.
Каргалар да сынатмыйлар, алар да үткен күзле, ышанычлы каравылчылардан бер дә ким түгелләр.

Да,да,дә- көчәйтү төсмерен  белдерүче кисәкчәләр.
Түгелләр- инкарь итүне белдерүче кисәкчә.

11. Язын бөреләнеп яфрак ярырга әзерләнгән агачлар белән әңгәмә корыгыз.
Март аеның беренче атнасы гына булуга карамастан, кояш җиргә нурларын бик мул сибә. 
Ул урман җәнлекләрен җылы нурлары белән иркәләп:

-Инде калын туннарыгызны җиңел туннарга алыштырып, минем нурларым астында сыртыгызны кыздырып алыгыз,- диде.

Кояш нурлары агачларны иркәләп:

-Уянырга вакыт. Яз җитте. Яз, яз, яз!-дип көлде.

Агачлар шатланып, кояш нурларына кул болгап, рәхмәт әйттеләр.

Агачлар бер-берсенә карашып, урман хәбәрләре турында сораштырып алдылар. Урман яңалыклары турында Саескан бик хәбәрдәр булып чыкты. Ул инде бик матурлап, барлык нечкәлекләре белән урман яңалыклары турында сөйләргә кереште:

-Аю агай быел бик начар йоклаган, икән, урманда кар аз булганлыктан, аның өне суыграк булган. Көтлекләр өчен дә кыш бик үк яхшы булмаган, кышкы кичләрдә алар көрт эченә чумып йокларга яраталар бит. Ә кар өемнәре урамнар да түгел урман да да бик аз булган икән.

 -Ә сезнең хәлләрегез ниек? Ничек кыш чыктыгыз сылу Каен кызлары, горур Имән егетләре? Тамырларыгызны суык алмадымы?

- Юк та инде, бик тыныч, матур төшләр күреп кыш үткәнен сизми дә калдык,-дип җавап бирделәр Каен кызлары.

-Кышның зәмхәрир суыкларын да сизми, рәхәтләнеп йоклаганбыз,-дип тынычландырдылар Саесканны Имән егетләре.

-Әйе, бик күңелле вакытлар җитә, кошлар кайтыр. Никтер быел иртәрәк уяндык ахрысы, әллә кояш нурлары шаяртып алырга булдылар инде,- дип куйды моңсуланып Каен кызы.

-Юк,юк гөләвекләр инде йөгерешәләр, көн-төн тыпыр-тыпыр Тамчы сылулар бииләр,- дип хәбәр сөйләвен белде Саескан.

-Менә тиздән, кызлар-егетләр каен суы дип, килеп җитәрләр. Ә син алар килгәнче яфракларыңны ярып тор. Шаккатып торсыннар, соңга калдык дип,- үгет-нәсихәт бирде Имән егете.

-Әйе шул ,-дип көлде Каен кызы. Мин суымны алучыларга ачуланмыйм. Минем суым шифалы, авыз итеп калсыннар. Суымны алгач, яраларымны гына ямап китсеннәр иде. Әллә ашыгалар, әллә оныталар, суымны алгач кайталар да  китәләр.Сезгә ашыкмасагыз да була, сезне җәрәһәтләүче юк. Ә менә миңа кунакка килүчеләрне матурланып, бизәнеп-ясанып каршы алырга кирәк.
-Сөйләшүебез озакка сузылды, дуслар. Кояш та бата.Син инде Саескан агай ояңа ашык. Ә мин сине җәй айларында көтеп калам. Кояш нурларында кызарып пешкән җиләкләремнән авыз итәрсең,-диде Каен кызы.

-Ә мин үткән елгы яфраклар астына качып кына үскән гөмбәләремне үстереп торырмын,-диде имән егете.

Яфрак ярырга әзерләнгән Каен кызы белән саубуллашу бик кын булды Саесканга. Шулай да аңа да оясына кайтырга бик вакыт иде. 
Табигатьтә яз! Күңелдә яз!

